ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
Նախագծի ընդունումը պայմանավորված է «Հայաստանի Հանրապետության բյուջետային համակարգի մասին» ՀՀ օրենքի 20-րդ հոդվածի 5-րդ մասով սահմանված` պետական բյուջեից համայնքների բյուջեներին անվերադարձ կարգով հատկացվող համայնքային մասհանումների ապահովման անհրաժեշտությամբ:
Մասնավորապես, մետաղական հանքարդյունաբերական ընկերությունների կողմից պետական բյուջե վճարված ռոյալթիներից ազդակիր համայնքների բնակավայրերին յուրաքանչյուր ռոյալթի վճարողի կողմից օրենքով սահմանված չափով (2 տոկոս) և կարգով հաշվետու տարում անհրաժեշտ է հատկացնել համապատասխան համայնքային մասհանումներ: 
2. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության բյուջետային համակարգի մասին» ՀՀ օրենքի (այսուհետ` Օրենք) 1.2-րդ հոդվածի 19.2-րդ մասի համաձայն` համայնքային մասհանումները համայնքների ֆոնդային բյուջեներ մուտքագրվող գումարներ են, որոնք նպատակային միջոցներ են և օգտագործվում են համայնքի սոցիալ-տնտեսական զարգացման ծրագրերի իրականացման համար՝ առաջնահերթություն տալով ազդակիր բնակավայրին:
Միևնույն ժամանակ Օրենքի վերոնշյալ հոդվածի 19.1 մասում սամանվում է, որ ազդակիր բնակավայրը համայնքի այն բնակավայրն է, որը հարակից է Հայաստանի Հանրապետության հարկային օրենսգրքի 198-րդ հոդվածի 2-րդ մասի համաձայն ռոյալթի վճարող կազմակերպությանը լեռնահատկացման ակտով հատկացված տարածքին: Բացի այդ, նույն հոդվածի իմաստով ռոյալթի վճարող է համարվում ՀՀ հարկային օրենսգրքի 198-րդ հոդվածի 2-րդ մասով սահմանված ռոյալթի վճարողը:
Օրենքի 20-րդ հոդվածի  6-րդ մասով` յուրաքանչյուր ռոյալթի վճարողի համայնքային մասհանումը բաշխվում է համայնքների բյուջեների երկաստիճան համակարգով՝ համայնքային մասհանման 50 տոկոսը հավասարաչափ բաշխվում է համայնքի ազդակիր բնակավայրերի միջև, իսկ մյուս 50 տոկոսը հավասարաչափ բաշխվում է Հայաստանի Հանրապետության այն բոլոր համայնքների միջև, որոնց կազմում կան Օրենքի 1.2-րդ հոդվածի 19.1-ին մասով սահմանված ազդակիր բնակավայրեր՝ այլ ռոյալթի վճարողներից, բացառելով սույն մասի սկզբնամասում նշված ազդակիր բնակավայրեր ներառող համայնքները: 
Մասհանումների չափերը որոշելիս հիմք են ընդունվում առաջիկա բյուջետային տարվան նախորդող երրորդ տարվա փաստացի վճարված ռոյալթիի գումարների առկա տվյալները:
Հարկ է նաև նշել, որ Օրենքի 20-րդ հոդվածի 10-րդ մասի համաձայն ՀՀ տարածքային կառավարման և ենթակառուցվածքների նախարարի 22.12.2023թ. N13-Ն հրամանով սահմանվել է ազդակիր բնակավայրերի ցանկը, իսկ 26.09.2022թ. N2732-Ա հրամանով` ազդակիր բնակավայրերին ու ազդակիր բնակավայրեր ներառող համայնքներին համայնքային մասհանումների բաշխման ձևը:
Վերոնշյալ իրավակարգավորումների համատեքստում` 2025 թվականին իրականացվելիք համայնքային մասհանումների չափերը որոշելիս հիմք են ընդունվում 2022 թվականի ընթացքում փաստացի վճարված ռոյալթիի գումարների առկա տվյալները:
Ընդ որում, 2022թ. մետաղական հանքարդյունահանող թվով 8 ընկերությունների կողմից ՀՀ պետական բյուջե է մուտքագրվել ընդհանուր 81,734,213.1 հազ. դրամ ռոյալթի, որից ազդակիր բնակավայրերին ու ազդակիր բնակավայրեր ներառող համայնքներին համայնքային մասհանումների բաշխաման ենթակա գումարը կազմում է 1,634,684.3 հազ. դրամ (պետական բյուջե մուտքագրված ընդհանուր ռոյալթիի 2 տոկոսը), որն էլ ՀՀ տարածքային կառավարման և ենթակառուցվածքների նախարարի 22.12.2023թ. N13-Ն և 26.09.2022թ. N2732-Ա հրամաններով սահմանված կարգավորումների համաձայն  բաշխվել է ՀՀ Սյունիքի, ՀՀ Լոռու, ՀՀ Կոտայքի և ՀՀ Գեղարքունիքի մարզերի 6 համայնքների 37 բնակավայրերի միջև: 
ՀՀ կառավարության որոշման նախագծով նախատեսվում է 1212 ծրագրի 12026 Ազդակիր բնակավայրերի և համայնքների բյուջեներին հատկացվող համայնքային մասհանումներ միջոցառմամբ ՀՀ Գեղարքունիքի մարզի Վարդենիս համայնքին հատկացնել 84,747.3 հազ. դրամ, ՀՀ  Լոռու մարզի Ալավերդի համայնքին՝ 305,297.7 հազ. դրամ, ՀՀ Կոտայքի մարզի Ծաղկաձոր համայնքին՝ 112,963.4 հազ. դրամ, ՀՀ Սյունիքի մարզի Քաջարան, Կապան և Մեղրի համայնքներին համապատասխանաբար հատկացնել  277,119.9 հազ. դրամ, 522,555.9 հազ. դրամ և 332,000.0 հազ. դրամ:					ՀՀ Գեղարքունիքի մարզի Վարդենիս համայնքին հատկացվող 84,747.3 հազ. դրամ գումարից 7,596.0 հազ. դրամը նախատեսվում է Վարդենիս համայնքի Այրք բնակավայրի լուսավորության ցանցի անցկացման աշխատանքների իրականացման համար, 27,000.0 հազ. դրամը՝ Վարդենիս համայնքի 35 գյուղական բնակավայրերի և Վարդենիս քաղաքի համար ավտոաշտարակի ձեռքբերման աշխատանքների իրականացման համար, 26,150.0 հազ. դրամը՝ Վարդենիս համայնքի Կութ բնակավայրի ջրամաբարի հիմնանորոգման աշխատանքների իրականացման համար, իսկ 23,641.3 հազ. դրամը՝ Վարդենիս համայնքի Ազատ բնակավայրի 2000 գծմ ոռոգման ցանցի կառուցման աշխատանքների իրականացման համար:											Հարկ է նշել, որ Վարդենիս համայնքի Այրքը բարձրլեռնային է և սահմանամերձ բնակավայր է, որը չունի փողոցային լուսավորություն, բնակիչներ մշտապես բարձրաձայնում են բնակավայրի լուսավորության ցանցի կառուցման աշխատանքների կարևորությունը և անհրաժեշտությունը։ Ծրագրի շրջանակներում նախատեսվում է անցկացնել փողոցային լուսավորության ցանց ընդհանուր մոտ 3845 մ երկարությամբ, որտեղ տեղադրվելու են 120 հատ մետաղական հենասյուներ և 120 հատ 50W բարձր որակի LED լամպեր: 											Վարդենիս համայնքի առաջնային խնդիրներից է բոլոր բնակավայրերը ապահովվել փողոցային լուսավորությամբ։ Վարդենիս համայնքի 35 գյուղական բնակավայրերի և Վարդենիս քաղաքի համար ավտոաշտարակի ձեռքբերման ծրագրով նախատեսվում է բարելավել փողոցային լուսավորության որակը: Վթարային խափանումների արագ վերացման շնորհիվ բնակավայրերի փողոցները մշտապես կլուսավորվեն։ Արդյունքում կբարելավվի քաղաքացիների անվտանգությունը՝ հատկապես երեկոյան ժամերին։ Վթարային վիճակում գտնվող էլեկտրալարերի և լուսատուների ժամանակին փոխարինման միջոցով կկանխվեն հրդեհների և էլեկտրական վթարների հնարավորությունները։		Վարդենիս համայնքի Կութ բնակավայի բնակչության հիմնական զբաղմունքը հողագործությունը և անասնապահությունն է, որն էլ ապահովում է նրանց եկամտի հիմնական աղբյուրը։ Կութ բնակավայրի բնակիչների համար առաջնային խնդիր է որակյալ, սանիտարակական նորմերին համապատաասխան հասանելի խմելու ջուր ունենալը։ Կութ բնակավայրի խմելու ջրի ջրամաբարը սնուցվում է գյուղի գրեթե սահմանային հատվածում գտնվող կապտաժից։ Կութ բնակավայրի ջրամաբարի հիմնանորոգման ծրագրի իրականացմամբ՝ նախատեսվում է հիմնանորոգել ջրամբարի հատակը, ծածկը, ինչպես նաև փոխարինման կարիք ունեն խողովակները։ Երկար տարիներ խողովակաների շահագործման արդյունքում՝ խողովակները վնասվել են, ամբողջովին էրոզացվել, արտաքին միջավայրից քարերի ներհոսքի պատճառով խողովակները տեղ-տեղ նաև փակվել են և խոչընդոտում են ջրի հոսքին, ինչպես նաև ջրամաբարից խողովակներով դուրս եկող ջուրը բնակիչներին է հասնում արդեն պղտորված։ 						Վարդենիս համայնքի Ազատ բնակավայրը Ազատ բնակավայրը գյուղատնտեսական համայնք է բնակչության հիմնական զբաղմունքը հողագործությունը և անասնապահությունն է, որն էլ ապահովում է նրանց եկամտի հիմնական աղբյուրը։ Համայնքաբնակները հողագործության աշխատանքներ իրականացնելիս հանդիպում են դժվարությունների կապված ոռոգման հետ։ Ոռոգման համակարգում առկա խնդիրները բացասական ազդեցություն են թողնում բերքատվության ծավալների, բերքի որակի վրա։ Ազատ բնակավայրի ոռոգման համակարգը բնակիչներին հասանելի է դառնում Կութ բնակավայրից բացիթողի իջնող ոռոգման ջրով։ Կութ բնակավայրից շուրջ 2կմ բացիթողի իջնող ոռոգման ջրով Ազատ բնակավայրի բնակիչները հնարավորություն են ունենում ոռոգել սեզոնի ժամանակ օրական 4-5 հեկ հողատարածք։ 300մլ տարողությամբ ծալքավոր խողովակների տեղադրման արդյունքում՝ Ազատ բնակավայրի բնակիչները օրական կկարողանան ոռոգել շուրջ 10-15 հա հողատարածք։ Վարդենիս համայնքի Ազատ բնակավայրի 2000 գծմ ոռոգման ցանցի կառուցման աշխատանքների իրականացմամբ նախատեսվում է 300 մլ տարողությամբ ծալքավոր խողովակների միջոցով կառուցել 2000գծմ ոռոգման ջրագծի ցանց, որը կսպասարկի 30 տնային տնտեսության և սեզոնի ժամանակ կոռոգի 80 հա հողատարածք։								ՀՀ  Լոռու մարզի Ալավերդի համայնքին հատկացվող 305,297.7 հազ. դրամ նախատեսվում է Շնող, Թեղուտ և Ճոճկան բնակավայրերի ճանապարհների վերանորոգման, Ալավերդի բնակավայրում այգու վերակառուցման,  ինչպես նաև Ախթալա բնակավայրում մարզահրապարակ/հանգստի գոտու կառուցման շինարարական աշխատանքների իրականացման համար: Ծրագրի իրականացմամբ Շնող, Թեղուտ և Ճոճկան բնակավայրերում կբարձրանա բնակչության տեղաշարժի հարմարավետության մակարդակը, կնվազեն տրանսպորտային միջոցների տեխնիկական սպասարկման ծախսերը և բնակավայրերում կապահովվի համայնքային նշանակության ենթակառուցվածքների հասանելիությունն ու արդյունավետ շահագործումը, իսկ Ալավերդի և Ախթալա բնակավայրերում բնակավայրերում կստեղծվեն սոցիալական և տարիքային տարբեր խմբերի համար ֆիզիկական դաստիարակության ու ֆիզիկական կուլտուրայով զբաղվելու հնարավորության հասանելիություն, բնակավայրում կստեղծվեն նպաստավոր և անվտանգ պայմաններ առողջ ապրելակերպի, հանգստի և ժամանցի համար:
[bookmark: _Hlk204781979]ՀՀ Կոտայքի մարզի Ծաղկաձոր համայնքին հատկացվող 112,963.4 հազ. դրամ նախատեսվում է Ծաղկաձոր համայնքի Մեղրաձոր բնակավայրի թվով 6 շենքերի տանիքների վերակառուցման, մուտքերի դռների փոխարինման, միջանցքների վերանորոգման,ճաղավանդակների փոխարինման, բակային տարածքների բարեկարգման և կանաչապատման աշխատանքներ իրականացման համար: Հարկ է նշել, որ 6 բազմաբնակարան շենքերի տանիքների, պատուհանների, աստիճանների և միջանցքների վերանորոգման արդյունքում կբարելավվի բնակիչների կենցաղային միջավայրը: Նոր եվրոպատուհանների տեղադրումը կնվազեցնի ջերմային կորուստներր, ինչը կբերի էլեկտրաէներգիայի և վառելիքի խնայողությանը: Վերանորոգված աստիճաններն ու ամուր ճաղավանդակները կնվազեցնեն դժբախտ պատահարների հավանականությունը, իսկ բարեկարգ բակերը կստեղծեն անվտանգ հանգստի տարածք: Բակերի սալարկումը ևկայանատեղիների կառուցումը կբարելավի բնակավայրի ընդհանուր տեսքն ու ֆունկցիոնալությունը:												ՀՀ Սյունիքի մարզի Քաջարան համայնքին հատկացվող  277,119.9  հազ. դրամ նախատեսվում է Քաջարան քաղաքի Շիրվանզադե փողոցի մանկական զբոսայգու վերակառուցման աշխատանքների իրականացման համար: Շիրվանզադե փողոցի զբոսայգին քաղաքի միակ մանկական զբոսայգին էր (այն նաև քաղաքի ամենամեծ ընդհանուր օգտագործման կանաչապատ տարածքն է, մոտ 5000 մ2 մակերեսով), որտեղ կապիտալ աշխատանքներ վերջին անգամ իրականացվել են 1980-ական թվականների կեսերին: Գոյություն ունեցող զվարճալիքներն ու ջրային մակերեսները չեն գործում,ա նցուղիները քանդված են և հավելյալ վտանգ են ներկայացնում երեխաների համար, նստարաններ չկան, բացակայում է արհեստական լուսավորումը, տնկարկի կազմությունը չի համապատասխանում նորմերին և թարմացման կարիք ունի:					ՀՀ Սյունիքի մարզի Կապան համայնքին հատկացվող 522,555.9 հազ. դրամ նախատեսվում է Կապան համայնքի կարիքների սպասարկման համար մեքենամեխանիզմների տեխնոպարկի հիմնման աշխատանքների իրականացման համար: Ենթակառուցվածքի /տեխնոպարկի առկայության արդյունքում համայնքը կունենա համայնքային տեխնիկայի կառավարում և պահպանում, կենտրոնացված պատշաճ պահպանման պայմանների ապահովում՝ դրանով իսկ մեքենամեխանիզմների շահագործման ժամկետների երկարաձգում, սպասարկման և վերանորոգման գործընթացների օպտիմալացում, տեխնիկական անվտանգության բարձրացում, պահեստամասերի և նյութերի կենտրոնացված կառավարում: Տեխնոպարկի ստեղծման արդյունքում կապահովվի նաև հանրային տրանսպորտի աշխատանքը:				ՀՀ Սյունիքի մարզի Մեղրի համայնքին հատկացվող 332,000.0 հազ. դրամ գումարից 100,000.0 հազ. դրամը նախատեսվում Մեղրի համայնքի Մեղրի քաղաքի Փարամազի հուշահամալիրի տարածքում զբոսայգու հիմնման աշխատանքների իրականացման համար, 100,000.0 հազ. դրամը՝ Մեղրի համանքի Ագարակ քաղաքի կենտրոնական զբոսայգու բարեկարգման աշխատանքների իրականացման համար, 54,000.0 հազ. դրամը՝ Մեղրի համանքի Կարճևան, Կուրիս և Գուդեմնիս ազդակիր գյուղական բնակավայրերում պուրակների կառուցման աշխատանքների իրականացման համար, 58,000.0 հազ. դրամը՝ Մեղրի համանքի Ագարակ քաղաքի կենտրոնական հրապարակում պուրակի կառուցման աշխատանքների իրականացման համար և  20,000.0 հազ. դրամը՝ Մեղրի համանքի Մեղրի քաղաքի Կառուցողների փողոցի հարակից տարածքում պուրակի կառուցման աշխատանքների իրականացման համար:
Հարկ է նշել, որ Մեղրի համայնքի Մեղրի քաղաքի Փարամազի հուշահամալիրի տարածքում զբոսայգու հիմնման ծրագիրը նպատակ ունի Մեղրի համայնքի տարածքում Փարամազի անվան հուշահամալիրին հարող անմխիթար վիճակում գտնվող հատվածում հիմնել ժամանակակից, բազմաֆունկցիոնալ զբոսայգի: Փարամազի հուշահամալիրը կառուցվել է 2001 թվականին: Սակայն ժամանակի ընթացքում հուշահամալիում խոտածածկույթը բացակայում է, հողը դեգրադացվում է, բացակայում են ոռոգման և լուսավորության համակարգերը, ինչի հետևանքով տարածքը կորցրել է իր հանրային ու մշակութային գործառույթները: Ծրագրի իրագործումը միտված է վերականգնելու տարածքի մշակութային արժեքը, բնապահպանական նշանակությունը և հանրային օգտագործման գործառույթը: Բարեկարգ զբոսայգու ստեղծումը կնպաստի համայնքի բնակիչների կենսապայմանների բարելավմանը, զբոսաշրջության զարգացմանը, ինչպես նաև կծառայի որպես բնապահպանական կայունության ապահովման գործիք։				Ագարակ քաղաքը ՀՀ Սյունիքի մարզի սահմանային և ռազմավարական նշանակություն ունեցող համայնքներից է, որը ներառված է ՀՀ կառավարության կողմից սահմանված ազդակիր բնակավայրերի ցանկում: Քաղաքն ունի յուրահատուկ աշխարհագրական դիրք, հարուստ պատմամշակութային ժառանգություն և զարգացման պոտենցիալ՝ զբոսաշրջության, փոքր բիզնեսի և համայնքային ներուժի տեսանկյունից: Քաղաքի կենտրոնական զբոսայգին տարիներ շարունակ ծառայել է որպես հիմնական հանգստի և ժամանցի վայր բնակչության համար: Սակայն ներկայումս տարածքը գտնվում է անմխիթար վիճակում. բացակայում են կանաչապատ տարածքները, նստարանները, ճեմուղիները, ժամանակակից լուսավորությունը: Մեղրի համանքի Ագարակ քաղաքի կենտրոնական զբոսայգու բարեկարգման ծրագրի նպատակն է բարեկարգել Ագարակ քաղաքի կենտրոնական զբոսայգին, ստեղծել ժամանակակից, կանաչապատ և բազմաֆունկցիոնալ հանգստի գոտի՝ որը կծառայի ոչ միայն որպես համայնքային ժամանցի կենտրոն, այլ նաև որպես տարածաշրջանային զբոսաշրջային օբյեկտ: Ծրագրով նախատեսվում է ամբողջությամբ վերականգնել և կանաչապատել Ագարակ քաղաքի կենտրոնական զբոսայգու տարածքը՝ ապահովելով ժամանակակից ճեմուղիներ, նստարաններ, խաղահրապարակ, լուսավորություն և այլ ենթակառուցվածքներ: Այն կծառայի որպես բազմաֆունկցիոնալ միջավայր՝ առողջ կենսակերպի խթանման, մշակութային միջոցառումների, համայնքային հավաքների և զբոսաշրջային ակտիվության համար: Ծրագիրն ուղղված է ինչպես համայնքի բնակչության բարեկեցության բարձրացմանը, այնպես էլ տեղական տնտեսության աշխուժացմանը՝ ներգրավելով նաև զբոսաշրջիկներին, նպաստելով փոքր բիզնեսի զարգացմանը։ 						Կարճևան, Գուդեմնիս գյուղական բնակավայրերում գոյություն չունեն պատշաճ հարմարեցված կանաչ տարածքներ և հանրային հանգստի գոտիներ: Բնակիչները զրկված են որակյալ հանգստի պայմաններից, ինչը բացասաբար է ազդում թե՛ ֆիզիկական և հոգեբանական առողջության, թե՛ համայնքային կյանքի աշխուժության վրա: Պուրակների կառուցումը նպատակ ունի ստեղծել բազմաֆունկցիոնալ հանրային տարածքներ, որոնք կծառայեն որպես համախմբման, առողջ կենսակերպի խթանման, մշակութային միջոցառումների անցկացման և զբոսաշրջային գրավչության զարգացման հարթակներ: Մեղրի համանքի Կարճևան, Կուրիս և Գուդեմնիս ազդակիր գյուղական բնակավայրերում պուրակների կառուցմում ծրագիրն ունի համայնքի սոցիալ-տնտեսական զարգացման ուղղվածություն և համահունչ է Մեղրի համայնքի 2022-2026 թվականների հնգամյա զարգացման ռազմավարությանը, որով Մեղրի խոշորացված համայնքի կայուն և համաչափ զարգացման գրավականներից են հանգստի գոտիների պուրակների կազմակերպումը։ Համայնքի հնգամյա զարգացման ծրագրում նախատեսվել է՝ «Հանգստի գոտիների/պուրակների կազմակերպում» ծրագիրը: Ծրագրով նախատեսվում է ստեղծել բազմաֆունկցիոնալ պուրակային միջավայրեր՝ երեք գյուղական բնակավայրերում ընդգրկելով ճեմուղիներ, խաղահրապարակներ, կանաչապատված գոտիներ, նստարաններ և գիշերային լուսավորություն: Այն կծառայի որպես հանգստի, սոցիալական փոխգործակցության, միջոցառումների և զբոսաշրջային այցելությունների ենթակառուցվածք:													Ագարակ քաղաքը, լինելով արդյունաբերական գործունեության անմիջական ազդեցության տակ գտնվող բնակավայր, այսօրվա դրությամբ ունի հասարակական հանգստի քաղաքացիական ակտիվության համար նախատեսված տարածքների պակաս: Քաղաքի կենտրոնական հրապարակը՝ որպես տարածք, որտեղ օրական անցնում են հարյուրավոր բնակիչներ և այցելուներ, ներկայումս չունի բարեկարգված և կանաչապատ միջավայր, որը կնպաստի բնակչության առողջությանը, համայնքային կյանքին և սոցիալական համախմբմանը: Մեղրի համանքի Ագարակ քաղաքի կենտրոնական հրապարակում պուրակի կառուցում ծրագրով նախատեսվում է կառուցել բազմաֆունկցիոնալ պուրակ՝ Ագարակ քաղաքի կենտրոնական հրապարակում՝ ներառելով կանաչապատ տարածքներ, նստարաններ, խաղահրապարակ, լուսավորություն և քայլուղիներ: Այն կդառնա համայնքի մշակութային, սոցիալական զբոսաշրջային կյանքի նոր կենտրոն, որը միաժամանակ կհանդիսանա էկոլոգիապես դրական միջավայր՝ բարելավելով քաղաքային գոտու օդի որակը և տարածքի ընդհանուր տեսքը:						Մեղրի համանքի Մեղրի քաղաքի Կառուցողների փողոցի հարակից տարածքում պուրակի կառուցման ծրագրով նախատեսվում է ստեղծել բազմաֆունկցիոնալ պուրակային միջավայր՝ ընդգրկելով ճեմուղիներ, խաղահրապարակներ, կանաչապատված գոտիներ, նստարաններ և գիշերային լուսավորություն: Այն կծառայի որպես հանգստի, սոցիալական փոխգործակցության, միջոցառումների և զբոսաշրջային այցելությունների համար համապատասխան ենթակառուցվածք։ Ծրագիրն ուղղակիորեն կազդի Մեղրի քաղաքի բնակչության վրա՝ բարձրացնելով նրանց կյանքի որակը: Բնակիչները ձեռք կբերեն հանրային բաց տարածքներ, ինչը կհանգեցնի ինչպես սոցիալական ինտեգրման, այնպես էլ հոգեսոցիալական բարելավման: Զբոսաշրջության խթանմամբ կզարգանա նաև համայնքի տնտեսությունը՝ հնարավոր դարձնելով տեղական արտադրանքի սպառման ավելացում, փոքր բիզնեսի ակտիվացում և համայնքի բացահայտումը նոր այցելու խմբերի համար:												Այսպիսով, «Զանգեզուրի պղնձամոլիբդենային կոմբինատ» ՓԲԸ-ի վճարված ռոյալթիից կօգտվեն Քաջարան համայնքի՝ Քաջարան, Քաջարանց, Լեռնաձոր, Ներքին Գիրաթաղ, Կավճուտ, Անդոկավան, Կաթնառատ, և Կապան համայնքի՝ Կապան, Արծվանիկ, Սյունիք, Աճանան, Սևաքար, Չափնի, Ըրկենանց, Առաջաձոր, Նորաշենիկ ու Ձորաստան բնակավայրերը: 									«Չաարատ Կապան» ՓԲԸ-ից  («ԿԱՊԱՆԻ ԼԵՌՆԱՀԱՐՍՏԱՑՄԱՆ ԿՈՄԲԻՆԱՏ» ՓԲԸ)՝ Կապան համայնքի Գեղանուշ, Կապան, Սյունիք և Աճանան բնակավայրերը:  	«Ագարակի ՊՄԿ» ՓԲԸ-ից՝ Մեղրի համայնքի Ագարակ, Մեղրի, Կարճևան, Կուրիս և Գուդեմնիս բնակավայրերը: 									«Լիչքվազ» ՓԲԸ-ից՝  Մեղրի համայնքի Լեհվազ և Թխկուտ բնակավայրերը: 
Լոռու մարզում ռոյալթիներից 2025թ. կօգտվեն Ալավերդի խոշորացված համայնքը, որի Շնող ու Թեղուտ և Շամլուղ ու Ճոճկան բնակավայրերը ազդակիր են համապատասխանաբար՝ «Թեղուտ» և «Ախթալայի լեռնահարստացման կոմբինատ» ՓԲԸ-ներին: 
ՀՀ Գեղարքունիքի մարզի Վարդենիս համայնքի Սոթք, Կութ, Ազատ և Տրետուք բնակավայրերը մասհանում կստանան «Գեոպրոմայնինգ գոլդ» ՍՊԸ-ի վճարած ռոյալթիներից, իսկ Կոտայքի մարզի Ծաղկաձոր համայնքի Մեղրաձոր, Արտավազ, Մարմարիկ և Աղվանաձոր բնակավայրերը՝ «Մեղրաձոր Գոլդ» ՍՊԸ-ից:  
3.	Կարգավորման նպատակը և բնույթը
Նախագծով առաջարկվում է ՀՀ 2025 թվականի բյուջեի  «1212. Տարածքային զարգացում» ծրագրի «12026. Ազդակիր բնակավայրերի և համայնքների բյուջեներին հատկացվող համայնքային մասհանումներ» միջոցառման շրջանակներում կատարել փոփոխություններ` Սյունիքի, Լոռու, Կոտայքի և Գեղարքունիքի մարզերի 6 համայնքներին (Քաջարան, Կապան, Մեղրի, Ալավերդի, Ծաղկաձոր և Վարդենիս) հատկացնելով համապատասխան համայնքային մասհանումները: 
2024թ. հունվարի 1-ից ուժի մեջ մտած իրավակարգավորումների համաձայն՝ ռոյալթիից մասհանում ստացած ազդակիր բնակավայրերն ու ազդակիր բնակավայրեր ներառող համայնքները  կարող են մշակել և կյանքի կոչել համայնքի սոցիալ-տնտեսական զարգացման ծրագրեր՝  իրականացնելով ՀՀ կառավարության 01.09.2022թ. N1370-Ն որոշմամբ սահմանված համայնքային մասհանումների ծախսման ծրագրով թվով 9 ուղղությամբ նախատեսված միջոցառումներ, որոնք ներկայացված են ըստ առաջնահերթության՝ 
1) Գյուղատնտեսություն
2)  կրթություն և գիտություն
3)  Առողջապահություն
4)  սոցիալական ապահովություն
5) մշակույթ, սպորտ և երիտասարդության զբաղվածություն
6)  քաղաքաշինություն
7)  ջրամատակարարում և ջրահեռացում
8)  տրանսպորտ և ճանապարհաշինություն
9)  զբոսաշրջություն: 

	4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ ավելացում կամ նվազեցում չի առաջացնում:

6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7.	Ակնկալվող արդյունքը
Տեղական ինքնակառավարման մարմինների (ազդակիր բնակավայրերի/համայնքների) կողմից ռոյալթիից մասհանումների հաշվին համայնքների/բնակավայրերի զարգացման ծրագրեր իրականացնելու գործընթացի ապահովում, որը ենթադրում է պետական բյուջեի միջոցների բաշխման և օգտագործման թափանցիկության և հաշվետվողականության ապահովման որոշակի պարտավորություններ ՏԻՄ-երի և գործընթացի համար պատասխանատու պետական մարմինների համար։
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Կառավարության 2021-2026թթ. ծրագիր» ռազմավարական փաստաթղթի` Բնական ռեսուրսների կառավարում բաժնի դրույթներից: 
